ՀԻՄՆԱՎՈՐՈՒՄ
<<Հայաստանի Հանրապետության կառավարության 2007 թվականի մայիսի 17-ի N 591-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման վերաբերյալ
1.     Ընթացիկ իրավիճակը և իրավական ակտի ընդունման անհրաժեշտությունը  
1999 թվականին Հայաստանի Հանրապետությունը կարևորելով օզոնային շերտի պահպանության անհրաժեշտությունը մարդու առողջության և շրջակա միջավայրի համար, միացել է <<Օզոնային շերտի պահպանության մասին>> Վիեննայի կոնվենցիային (այսուհետ` Կոնվենցիա) և <<Օզոնային շերտը քայքայող նյութերի մասին>> Մոնրեալի արձանագրությանը (այսուհետ` Արձանագրություն)` ստանձնելով միջազգային մի շարք պարտավորություններ, որոնց կատարումն ապահովելու համար 2006-2007թթ. ընթացքում  ընդունվել են <<Օզոնային շերտը քայքայող նյութերի մասին>> ՀՀ օրենքը և օրենքի կիրարկումն ապահովող ենթաօրենսդրական իրավական ակտերը: Մասնավորապես, <<Օզոնային շերտը քայքայող նյութերի ներմուծման անհատական չափաքանակները սահմանելու կարգը հաստատելու մասին>> N 591-Ն որոշմամբ կանոնակարգվում են օզոնաքայքայիչ նյութերի ներմուծման անհատական չափաքանակների հետ կապված հարաբերությունները: 
Օզոնաքայքայիչ նյութերի ներմուծումը Հայաստան ՀՀ կառավարության 15 մարտի 2007 թվականի N 327-Ն որոշման համաձայն 2013թ.-ից սկսած սահմանափակ է և <<Օզոնային շերտը քայքայող նյութերի մասին>> ՀՀ օրենքի համաձայն այն հնարավոր է միայն անհատական չափաքանակի հիման վրա տրված առաքման թույլտվությամբ: 
Առաջարկվող փոփոխությունը վերաբերում է անհատական չափաքանակների տրամադրման ժամկետի լրացուցիչ փուլին: Դրա անհարժեշտությունն առաջացել է օզոնաքայքայիչ նյութեր ներմուծողների հետ խնդրո առարկայի վերաբերյալ քննարկումների և պարզաբանումների արդյունքում: Մասնավորապես այն հանգամանքը, որ անհատական չափաքանակի տրամադրման գործընթացը հիդրոքլորֆտորածխածինների (ՀՔՖԱ), այդ թվում R-22 գազի ներմուծման նկատմամբ ՀՀ-ում առաջին անգամ է կիրառվելու, իսկ մինչև 2012 թվականի հուլիսի 30-ը որևէ ներմուծող չի ներկայացրել անհատական չափաքանակ ստանալու հայտ և 2013թ. համար սահմանված ընդհանուր չափաքանակը ամբողջությամբ ենթակա է ներմուծման: Ներմուծում չիրականացնելու դեպքում սառնարանային սարքավորումների սպասարկումը երկրում կարող է ընդհատվել:
Այդ իսկ պատճառով անհրաժեշտություն է առաջացել վերը նշված իրավական ակտի մեջ փոփոխություններ կատարել:   
2.     Առաջարկվող կարգավորման բնույթը
Ապահովելով Արձանագրությամբ սահմանված պարտավորությունների կատարումն` առաջարկվող փոփոխությունները միևնույն ժամանակ կապահովեն նաև երկրում սառնարանային տնտեսության անխափան գործունեությունը:    
3. Նախագծի մշակման գործընթացում ներգրավված ինստիտուտները,  անձիք  և նրանց դիրքորոշումը
Որոշման նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից: 
     
4. Ակնկալվող արդյունքը
ՀՀ կառավարության որոշման ընդունման և կիրառման դեպքում չխախտելով Արձանագրությամբ սահմանված պարտավորությունների կատարումը` հնարավոր կլինի միևնույն ժամանակ ապահովել երկրում սառնարանային տնտեսության անխափան գործունեությունը:
 

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ  17-Ի N 591-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱUԻՆ
<<Հայաստանի Հանրապետության կառավարության 2007 թվականի մայիսի 17-ի N 591-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելն անհրաժեշտ չէ: 
ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՄԱՅԻՍԻ  17-Ի N 591-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ պետական կամ տեղական  ինքնակառավարման մարմնի բյուջեում եկամուտների և  ծախuերի ավելացման կամ նվազեցման մաuին
<<Հայաստանի Հանրապետության կառավարության 2007 թվականի մայիսի 17-ի    N 591-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
